
Unión del Pueblo Navarro (UPN) talde parlamentarioari atxikitako foru parlamentari Alberto Catalán Higueras jaunak idatziz erantzuteko galdera egin du Nafarroako Gobernuak “Corellako arteak” natur monumentuan egindako jarduketari buruz (9-17-/PES-00158). Honako hau da Landa Garapeneko, Ingurumeneko eta Toki Administrazioko kontseilariaren erantzuna.
Egindako galdera:
Gobernuak zer neurri hartu du edo hartuko du natur monumentu horri dagokionez?
Neurriak zer datatan egin diren edo zer datatan egin nahi diren, eta horiek betetzeko ardura duen erakundea.
Erantzuna: 
Corellako arteak 165/1991 Foru Dekretuaren bitartez deklaratu ziren natur monumentu. La Dehesilla parajean kokatutako hiru arteren multzo bat da, Corellako udal barrutiko Alhama ibaiaren alubioi-hondoan kokatua.
Departamentu honek enkargatutako txostenen arabera, arteen multzo horrek gainbehera handia izan du 1995etik. 2013an jada irauteko arazo larriak izan zituzten, bereziki, aleetako batek; arriskua inausketa eginez arindu ahal izan zen, kukula txikitze aldera, eta ureztatze-programa baten bitartez. Esku-hartze horien ondoren, itxuraz, biziberritze partzial bat gertatu zen.
Pasarte hori bera 2016an errepikatu zen, eta egoera horren aurrean txosten bat enkargatu zitzaion arbolazaintzako aditu Gabriel García Iguiñiz jaunari, eta hark ondorioztatu zuen arteetako bat itxuraz hilik zegoela eta gainerako bi aleak aurreko 20 urteetan izan dutenaren antzeko egoeran zeudela; horrenbestez, honako hauek gomendatzen zituen: 
1. Zuhurtasun-tarte bat ematea eta datorren udaberrira arte, hau da, 2017ko udaberrira arte itxarotea. Aldi hori amaitu ez denez, ukitutako zuhaitza behatuz jarraitzen dugu. Une honetan, kimu bakar bat ere ez duela ikusten da.
2. Gainerako bi arteak ureztatzea, haiek biziberritzeko. Lan hori GAN-NIK tresna-sozietateari enkargatu zitzaion, eta horrek, 2016ko irailaren 30ean eta urriaren 6an haiek ureztatu zituen: egun bakoitzean 6.000 litro ur bota zien. 
2017ko udan, departamentu honen Ingurune Naturalaren Zerbitzuak aurreikusia du amaierako txosten bat egitea itxuraz hilik dagoen artearen egoerari buruz, bai eta beste bien egoeraren berrikuspen bat egitea ere, 2017. urtean zehar haiek biziberritzeko balizko jarduerak programatzeko.
Hori guztia jakinarazten dizut, Nafarroako Parlamentuko Erregelamenduaren 194. artikulua betez.

